Fabri, Felix: Evagatorium in Terrae Sanctae, ..

enthaltend fol 1A-182B von Bd. 1 des Autographs (19 555-1)

L

130

irreverentiam. Nam in navi non est locus, ad quem non sit
quandoque irreverentialis concursus. Galéoti enim in necessitate
suo cursu nec sacerdoti celebranti, nec sacramento deferrent
[reverentiam], sed omnia, sacerdotem, altare simul cum sacramento
subverterent. Sunt enim labores navales subiti, et quodammodo
ignei, urgentes, nec moram capiunt, ut deferantur: in omni etiam
loco galéae dormiunt homines, comedunt, bibunt, et confabu-~
lantur, mentiuntur, et perjurant, quae omnia sunt contra
sacramenti reverentiam. X. Non debet ibi Missa celebrari
propter praesentiam indignorum. Sunt enim frequenter in
navibus illis Judaei, Turci, Sarraceni, schismatici, haeretici, et
excommunicati a jure et a judice, et interdicti, et si non
isti indigni omnes simul reperiuntur, semper tamen aliqui
corum ibi sunt, coram quibus non debet celebrari. XI. Propter
grandia et enormia peccata, quae in navibus committuntur.
Ibi cottidic ludunt ad taxillos et chartas, ibi execrabiliter
Deum et Sanctos blasphemant, perjurant, et mentiuntur,
detrahunt et litigant, furantur et rapiunt, se ingurgitant,
replentur et inebriantur. Utinam verum non sit, quod sacpe
audivi recitare, quod exerceant peccatum nefandissimum
sodomiae in galéis galéstreli (5@ A) orientales; ideo indignus
est locus pro tanto sacrificio, ubi committuntur tanta vitia.
XII Foetor turpis et immunditia galéae et hominum dehonestant
locum. XIII, Propter derisionem infidelium, et scandalum
corum. Si enim audierint Deum nostrum in navi praesentem
esse in sacramento, secundum fidem nostram , et viderint nos
nihilominus criminose vivere, vel tribulatione quassari, grave
sumerent scandalum, et derisionem facerent sacramento
dignissimo. XIIII, Propter malorum Christianorum fatuitatem.
Si enim hoc sacramentum praesens esset in galéa, et maris
tempestas incideret, et navis in periculum tenderet, nec statim
consolatio seu adjutorium adesset, hoc illi fatui Christiani in
injuriam sacramenti statim retorquerent, et si non ore tamen
corde dicerent: si tu es Christus, salvum fac temet ipsum et
nos. Simile vidi oculis. Nam quodam tempore grassante
tempestate et durante, ego et caeteri religiosi et sacerdotes
conversi ad Dominum cantavimus letanias et Sanctos Dei
invocavimus pro adjutorio, quia erat periculosa tempestas.

